196 Novosti iz nauke i struke

AKTUELNOSTI IZ OBLASTI MEDUNARODNIH
PROJEKATA KOJE PROVODI FEDERALNA UPRAVA ZA
GEODETSKE | IMOVINSKO-PRAVNE POSLOVE

Federalna uprava za geodetske i imovinsko-pravne poslove trenutno provodi i koordinira
nekoliko strateskih medunarodnih projekata a koji imaju zajednicke ciljeve, poput jacanja
infrastrukture prostornih podataka, modernizaciju zemljiSne administracije i razvoj digitalnih
usluga zasnovanih na pouzdanim, standardizovanim i interoperabilnim prostornim podacima i
mreznim uslugama.

Kada je rije¢ o projektima, tu su prije svega dva nova projekta koja su zapocela sa aktivnostima
u prvoj polovini 2025. godine, a rije¢ je o projektu GIVE i projektu GeoConnect. Osim navedenih
projekata, u nastavku ¢e biti opisane i kljuéne aktivnosti projekta DELEF, te napredak na polju
implementacije projekta LIDAR snimanja teritorije Bosne i Hercegovine.

1 PROJEKAT GIVE - UNAPREDENJE GEOPROSTORNE
INFRASTRUKTURE | PROCJENE VRIJEDNOSTI NEKRETNINA

Federalna uprava za geodetske i imovinsko-pravne poslove (u daljem tekstu: FGU) trenutno
implementira Projekat ,,Unapredenje geoprostorne infrastrukture i procjene vrijednosti
nekretnina (eng. Geospatial Infrastructure and Valuation Enhancement —u daljem tekstu:
GIVE)“, ¢ija se implementacija zasniva na sljede¢im formalnim temeljima:

e Deklaracija o efektivnosti zajma Svjetske banke broj 96760-BA od 27. marta 2025.
godine;

e Odluka o ratifikaciji Ugovora o zajmu broj 96760-BA, objavljena u Sluzbenom glasniku
BiH — Medunarodni ugovori broj 1/25, od 23. januara 2025. godine, a donesena od strane
Predsjednistva Bosne i Hercegovine 12. decembra 2024. godine;

e  Projektni sporazum izmedu Medunarodne banke za obnovu i razvoj (IBRD) i Federacije
Bosne i Hercegovine, potpisan 25. februara 2025. godine;

e  Supsidijarni sporazum izmedu Bosne i Hercegovine (u nastavku teksta: BiH) i
Federacije Bosne i Hercegovine (u nastavku teksta: FBiH), potpisan 4. marta 2025.
godine.

Projekat GIVE finansiran je sredstvima zajma Svjetske Banke - Medunarodne banke za obnovu
i razvoj u iznosu od 23,1 milion eura, sa predvidenim periodom implementacije projektnih
aktivnosti do 31. januara 2030. godine.

Za implementaciju GIVE projekta u FBiH je odgovorna FGU, koja se stara o cjelokupnom
strateSkom usmjeravanju i realizaciji projektnih aktivnosti. Jedinica za implementaciju GIVE
projekta je uspostavljena i djeluje unutar Sektora za upravljanje projektima Programa javnih
investicija (u nastavku teksta: Jedinica). Jedinica se sastoji od drzavnih sluzbenika i angazovanih
struénjaka s odgovaraju¢im profesionalnim i stru¢nim kvalifikacijama, neophodnim za uspjesnu
projektnu implementaciju, te svakodnevno pruza Sektoru operativnu i tehnicku podrsku u
implementaciji projektnih aktivnosti.



Novosti iz nauke i struke 197

Razvojni cilj projekta GIVE je poboljsanje tacnosti i dostupnosti informacija o zemlji$noj
administraciji u FBiH kroz digitalizaciju, harmonizaciju i standardizaciju podataka, ¢ime Ce se
dalje unaprijediti pretpostavke za kvalitetnije usluge za gradane i poslovnu zajednicu. Realizacija
razvojnog cilja pratit ¢e se sljede¢im mehanizmima:

brojem razvijenih i usvojenih metodologija masovne procjene vrijednosti nekretnina u
skladu sa najboljim medunarodnim praksama;

procentom klju¢nih skupova geoprostornih podataka uskladenih sa usvojenim
standardima podataka, dostupnih putem digitalne platforme Infrastrukture prostornih
podataka (u nastavku teksta: IPP) te

procentualno izrazenim brojem jedinica lokalne samouprave sa uspostavljenim
podacima Registra zgrada.

Slika 1. Vizuelni identitet projekta GIVE.

Projekat GIVE ¢e se realizovati kroz ukupno cetiri glavne komponente aktivnosti.

Komponenta A: PodrSka za uspostavljanje Infrastrukture prostornih podataka
Ova komponenta ima za cilj modernizaciju nacina na koji se prikupljaju, obraduju i
razmjenjuju prostorni podaci u FBiH. Kroz digitalizaciju analognih zapisa,
standardizaciju formata podataka i uspostavljanje interoperabilnih sistema, stvara se
osnov za bolju dostupnost i tacnost geoprostornih informacija, ¢ime se omogucava
povezivanje kljucnih registara (zemljisne knjige, katastar, registar zgrada i drugi) i
poboljsava pruzanje e-usluga za gradane i institucije.

Komponenta B: Uspostavljanje registra zgrada

U okviru ove komponente, predvideno je provodenje aktivnosti koje se odnose na
uspostavljanje, Sirenje i odrzavanje savremenog registra zgrada i posebnih dijelova
zgrada (npr. stanova i poslovnih prostora) za teritorij FBiH, kroz razvoj metodologije za
prikupljanje i obradu podataka, terensko prikupljanje i obradu podataka, uspostavu IT
sistema za upravljanje registrom zgrada i skaliranje registra na 40 jedinica lokalne
samouprave.

e Komponenta C: Procjena vrijednosti nekretnina
Cilj ove komponente je stvaranje sistema za masovnu, automatiziranu i transparentnu
procjenu trziSne vrijednosti nekretnina u FBiH kroz unapredenje Registra cijena
nekretnina, razvoj standarda i metodologija za vrSenje procjenjivanja, te uspostavu
informacionog portala sa naprednim alatima, u skladu sa pozitivnim propisima te
medunarodnim standardima i dobrim praksama.

e Komponenta D: Jacanje kapaciteta i upravljanje projektom
U okviru ove komponente, pruzat ¢e se podrska za jacanje institucionalnih kapaciteta,
struktura i meduinstitucionalne saradnje, u cilju osiguranja dugoro¢ne odrZivosti
projektnih investicija, kao 1 za donoSenje 1 implementaciju politika, zakonskih akata i
tehnic¢kih smjernica, programe obuke i izgradnje kapaciteta u oblastima implementacije
Infrastrukture prostornih podataka, uskladivanja podataka izmedu katastra i zemljisne
knjige, uspostavljanja katastra zgrada i masovne procjene vrijednosti nekretnina,
kampanje podizanja svijesti i informisanja i upravljanje projektom.

Sve ostale detalje i klju¢ne informacije o projektu se mogu pronaci i procitati na internet stranici
FGU https://fgu.com.ba ili putem zvanine internet stranice Svjetske banke
https://projects.worldbank.org.

1.1  Glavne projektne aktivnosti u 2025. godini

U toku 2025. godine zapoceto je operativno uspostavljanje jedinice za implementaciju projekta,
kroz pripremu i objavu poziva za angazman kljucnih stru¢njaka (npr. nabavke, finansije, IT,
katastar, 1 dr.).

Kada je u pitanju komponenta A, fokus aktivnosti bio je na pripremi tehnickih specifikacija za
potrebe pokretanja postupka javnih nabavki, a naroCito na polju specifikacije nove digitalne
platforme IPP FBiH, koja predstavlja centralnu tacku razvojnih aktivnosti na polju IPP. Javna
nabavka je zaklju¢no sa 2025. godinom u zavr$nim fazama pripreme, a potpisivanje sporazuma i
pocetak aktivnosti se oCekuje pocetkom 2026. godine. Digitalna platforma ¢e predstavljati
centralno mjesto pristupa svim prostornim podacima i uslugama u FBiH, a zamisSljena je kao
modularna platforma putem koje ¢e se razvijati usluge pretrage, pregleda, preuzimanja,
transformacije, pozivanja i procesiranja nad prostornim podacima. Krajem 2026. godine se
ocekuje da specifikacija platforme bude izradena, a onda ¢e se tokom 2027. i 2028. godine
intenzivno raditi na razvoju iste.

U toku 2025. godine zapocete su pripremne aktivnosti za operativni pocetak procesa
harmonizacije, ukljucuju¢i koordinaciju i kontakte sa zemljiSnoknjiznim uredima/op¢inskim
sudovima te prikupljanje i dostavljanje potrebnih podataka kao ulaznih setova za harmonizaciju.
Paralelno s tim, kroz planirane/provodene nabavke predvidene su kljucne aktivnosti
harmonizacije podataka te priprema i konverzija podataka katastra nekretnina/zemljiSta za
predaju zemljiSnoj knjizi, ¢ime je u 2025. godini prakti¢no postavljen temelj da se proces
harmonizacije podataka realizira planski, standardizirano i u kontinuitetu.

Nadalje, vazan blok aktivnosti u 2025. godini odnosio se na digitalizaciju katastarske arhivske
grade 1 unapredenje arhivskih kapaciteta FGU. Aktivnost je definisana kao sistematsko

skeniranje/digitalizacija katastarskih planova i1 prate¢e dokumentacije, uz indeksiranje i
uspostavu pretrazivih baza podataka radi funkcionalnog digitalnog arhiva.

Kljucna aktivnost u komponenti B za 2025. godinu je izrada tehnicke specifikacije za aktivnost:
Izrada metodologije i modela za prikupljanje podataka i uspostavu registra zgrada, te pokretanje
postupka javne nabavke za istu. Metodologija ¢e ukljucivati:

e sve faze prikupljanja, integracije, validacije i azuriranja prostornih i atributnih podataka;

e integraciju sa sluzbenim registrima (katastarske evidencije, zemljisna knjiga, adresni
registar, prostorni planovi, registar cijena nekretnina, katastar komunalnih uredaja, i dr.);

e cikli¢no odrzavanje i pra¢enje promjena u prostoru i

e institucionalne protokole za obradu podataka, validaciju i upravljanje podacima.

Slika 2. Konceptualna shema Registra nekretnina.

Registar nekretnina, predstavlja terminoloski ekvivalent Registru zgrada (BR), funkcionise kao
de facto repozitorij podataka o nekretninama. Njegova svrha prevazilazi tradicionalne zemljisne
knjige i registre zgrada, jer je usmjeren na stvarne, azurne karakteristike nekretnina — ukljucujuéi
i formalne i neformalne objekte.

Kroz projekat GIVE, razvoj registra nekretnina je nuzan preduslov za uvodenje sistema masovne
procjene vrijednosti nekretnina, jer omogucava:

e objedinjene i standardizovane podatke za sve nekretnine;
e algoritamske pristupe za procjenu trzi$ne vrijednosti i
e transparentno i pravicno trziste nekretnina.

Jos jedna bitna aktivnost je zapoceta u okviru komponente B, a odnosi se na adaptaciju skladisnog
prostora u arhivski prostor FGU. Cilj projekta je adaptacija i rekonstrukcija postojeceg objekta
radi stvaranja savremenog i sigurnog arhivskog prostora koji ¢e omoguciti dugoro¢nu i pouzdanu

pohranu arhivskih podataka o katastru i drugim evidencijama iz nadleznosti FGU, a ono §to je
bitno napomenuti u ovom trenutku jeste da su potpisana dva odvojena Ugovora za ovu nabavku
(izvodenje i nadzor nad izvodenjem gradevinskih radova).

U cilju jacanja prepoznatljivosti i dosljedne komunikacije projekta GIVE, u 2025. godini
pokrenuta je izrada vizualnog identiteta projekta (brending elemenata poput logotipa i prate¢ih
grafickih smjernica), kako bi se sve projektne aktivnosti, publikacije, dogadaji i informativni
materijali predstavljali jedinstveno i jasno prema institucijama, partnerima i javnosti.

2 PROJEKAT GEOCONNECT - POVEZIVANJE
GEOINFORMATICKIH EKSPERTIZA ZA ODGOVORNO |
TRANSPARENTNO UPRAVLJANJE

Projekat GeoConnect — Povezivanje geoinformatickih ekspertiza za odgovorno i transparentno
upravljanje predstavlja jednu od klju¢nih medunarodnih inicijativa koje se u periodu 2025-2029.
godine provode s ciljem jacanja institucionalnih kapaciteta i unapredenja upravljanja
geoprostornim podacima u Federaciji Bosne i Hercegovine. Projekat finansira Vlada Kraljevine
Nizozemske putem programa Matra G2G, a ukupna vrijednost projekta iznosi 1,1 milion eura.

Implementacija projekta oslanja se na partnerstvo institucija koje spajaju dugogodiSnje
operativno iskustvo u razvoju nacionalnih geoprostornih sistema i snaznu akademsku ekspertizu.
Kljuéni implementatori su Kadaster International, nizozemska agencija za katastar, zemljisne
registre 1 mapiranje, prepoznata po medunarodnom iskustvu u razvoju 1 upravljanju
infrastrukturom prostornih podataka, zatim Fakultet ITC Univerziteta Twente, kao jedna od
najuglednijih evropskih obrazovno-istrazivackih institucija u oblasti geoinformati¢kih nauka i
daljinskog istrazivanja, te KU Leuven, vode¢i belgijski univerzitet sa ekspertizom u razvoju
prostornih politika, standardizaciji podataka i razvoju interoperabilnih sistema. Poseban strateski
element projekta je ukljuCivanje domacih akademskih institucija — Gradevinskog fakulteta
Univerziteta u Sarajevu i Gradevinskog fakulteta Sveucilista u Mostaru — ¢ime se osigurava da
se znanja i rezultati projekta ugrade u lokalne edukativne programe i prilagode realnim potrebama
institucija i korisnika u Federaciji BiH.

kadaster ‘ -
1Tc FACULTY OF CIVIL ENGINEERING,
UNIVERSITY ARCHITECTURE AND GEODESY
OF TWENTE.

Slika 3. Logotipi partnera GeoConnect projekta.

Ciljevi GeoConnect projekta su viseslojni, ali medusobno jasno povezani. Prije svega, projekat
je usmjeren na jacanje institucionalnih kapaciteta kroz razvoj tehnickih i administrativnih vjestina
u oblasti upravljanja prostornim podacima. To se planira posti¢i kroz specijalizovane obuke,
mentorstvo i program ,, Train-the-Trainer”, ¢ime se ne jacaju samo pojedinacni kapaciteti, nego
se razvija i dugoro¢no odrziv model internog prenosa znanja unutar institucija. Drugi vazan cilj
je harmonizacija 1 interoperabilnost prostornih podataka, kroz usvajanje i primjenu INSPIRE
standarda Evropske unije, ¢cime se osigurava kvalitetnija razmjena i ve¢a upotrebljivost prostornih
podataka. Treci cilj odnosi se na podizanje svijesti i uklju¢ivanje zajednice, kroz javne kampanje
i edukativne dogadaje koji istiCu vaznost prostornih podataka u donosenju odluka i u procesu
odrzivog razvoja. Na kraju, GeoConnect pruza i direktnu podrsku integraciji u EU, kroz
prilagodavanje domacih kapaciteta zahtjevima Evropske unije i razvoj politika, standarda i praksi
u skladu sa smjernicama EU direktiva u oblasti upravljanja prostornim podacima i povezanim
mreznim uslugama.

Aktivnosti projekta su planirane tako da istovremeno grade struéne kompetencije, unapreduju
standardizaciju i podsticu primjenu geoprostornih podataka u praksi. Posebno se istice edukacija
i realizacija treninga, kroz implementaciju radionica i obuka za sluzbenike subjekata IPP FBiH i
druge kljucne aktere iz oblasti upravljanja prostornim podacima, ukljucujuci specijalizovane
programe o standardima, kvalitetu podataka i interoperabilnosti. U planu su i studijske posjete i
razmjena znanja, kroz posjete holandskim i belgijskim institucijama, s ciljem preuzimanja
najboljih praksi i iskustava u razvoju i upravljanju nacionalnim geoprostornim sistemima. Treci
vazan segment je razvoj univerzitetskih kurikuluma, kroz saradnju sa Univerzitetom u Sarajevu i
Sveucilistem u Mostaru, gdje ¢e se rezultati projekta ukljucivati u obrazovne programe, ¢ime se
osigurava kontinuitet znanja i odrzivost rezultata i nakon zavrSetka projekta. Planirane su i
kampanje podizanja svijesti, koje podrazumijevaju javne dogadaje, radionice i medijske
aktivnosti, s ciljem priblizavanja teme geoprostornih podataka Siroj javnosti. Konacno, projekat
podrazumijeva i promociju otvorenih alata, odnosno open-source rjeSenja za upravljanje i
razmjenu geoprostornih podataka, Sto omogucava Siru dostupnost, laksu implementaciju i
racionalnije troskove u institucijama.

Ocekivani rezultati GeoConnect projekta uklju¢uju obuku veceg broja struénjaka i drzavnih
sluZzbenika iz oblasti geoprostornih tehnologija i standarda, uvodenje i praktiénu primjenu
medunarodnih standarda, te opée poboljSanje dostupnosti, interoperabilnosti i kvalitete prostornih
podataka. Posebno vazan rezultat je i jaCanje povjerenja javnosti u institucije kroz transparentnije
upravljanje podacima i povecanje njihove dostupnosti. Projekat takoder ima za cilj kreiranje
odrzivog okvira saradnje izmedu domacih i medunarodnih institucija, kao i izmedu javnog i
akademskog sektora, Sto predstavlja jedan od najvaznijih preduslova za dugoroc¢nu
modernizaciju.

GeoConnect je za Federaciju Bosne i Hercegovine vazan iz viSe razloga. Projekat doprinosi
modernizaciji institucija kroz jacanje kapaciteta javnih sluzbi za upravljanje podacima, §to je
kljuéna pretpostavka za odgovorno i transparentno upravljanje. Istovremeno, projekat olaksava
prilagodavanje evropskim standardima i uskladivanje sa INSPIRE okvirom, ¢ime se daje direktan
doprinos procesu evropskih integracija. KoriStenje geoprostornih podataka u skladu sa
standardima omogucava i snazniju podrsku odrzivom razvoju, jer se prostorni podaci koriste kao
temelj za bolje urbanisti¢ko planiranje, zastitu okoliSa, upravljanje resursima i odgovor na krizne

situacije. Transparentni procesi i dostupnost podataka doprinose i povecanju povjerenja gradana,
podsticu njihov aktivniji angazman u donosenju odluka i jaaju ukupnu percepciju odgovornosti
institucija.

Projekat je namijenjen Sirokom krugu korisnika: javnim sluzbenicima i institucijama, akademskoj
zajednici, privatnom sektoru, nevladinim organizacijama i Siroj javnosti. FGU je glavni korisnik
i koordinator, dok su federalna ministarstva, univerziteti i privatni sektor kljucni partneri u
implementaciji i prenoSenju rezultata u praksu.

2.1 Kljuéne aktivnosti u 2025. godini

Krajem januara 2025. godine GeoConnect projekat je zvani¢no odobren i najavljene su inicijalne
aktivnosti za predstojeci period.

Pocetna misija projekta GeoConnect, novog donatorskog projekta Kraljevine Holandije, odrzana
je 17. 1 18. aprila 2025. godine u Sarajevu, u prostorijama Federalne uprave za geodetske i
imovinsko-pravne poslove. Tokom dvodnevne misije postignuto je zajednicko razumijevanje o
ciljevima projekta, klju¢nim zadacima i ocekivanim rezultatima u okviru tri komponente:

e Outcome 1 — Jacanje kapaciteta,
e Qutcome 2 — Standardizacija podataka,
e Outcome 3 — Drustvena angaziranost.

Takoder su dogovorene prve aktivnosti, uklju¢ujuéi razvoj kurikuluma, organizaciju tehnickih
radionica, studijskih posjeta i drugih edukativnih sadrzaja.

Jedan od prvih rezultata jeste izrada projektnog logotipa koji je nacelno usaglasen tokom ove
radionice, a onda naknadno i usvojen od strane svih partnera projekta.

GeoConnect

Connecting Geospatial Expertise for
Responsible and Transparent
Governance

@
X%

Slika 4. Zvani¢ni logotip projekta GeoConnect.

Prve konkretne aktivnosti usmjerene na izgradnju kapaciteta realizirane su u septembru 2025.
godine. U prostorijama Federalne uprave za geodetske i imovinsko-pravne poslove dana 23.
septembra odrzana je radionica pod nazivom ,,Geoprostorni podaci za transparentno vodenje®.
Cilj radionice je jacanje pedagoskih i tehnickih vjestina potrebnih za buduce obuke u podrucju
geoinformacija i prostornih podataka, te osnazivanje kapaciteta za primjenu standarda uskladenih
s EU INSPIRE direktivom. Poseban akcenat je stavljen na primjenu savremenih metoda uéenja i
kolaborativne pristupe, s ciljem osiguravanja dugoro¢ne institucionalne odrzivosti. Program
radionice je obuhvatao niz predavanja, interaktivnih sesija i aktivnosti. Nakon uvodnog
predstavljanja ciljeva te pregleda strateSkih smjernica nacionalne infrastrukture prostornih
podataka (NSDI), ucesnici su predstavili institucionalne perspektive i iskustva. Posebnu su
paznju privukla izlaganja o konceptima i praksi NSDI i INSPIRE direktive, metodama
poucavanja odraslih, kao i studije slucaja iz Holandije, Australije i Bosne i Hercegovine. Na

radionici su ucestvovali predstavnici univerziteta, srednjih $kola te Federalne uprave za geodetske
i imovinsko-pravne poslove.

Nakon toga, a u susret konferenciji ,, Dani Infrastrukture prostornih podataka Federacije BiH *
organizirane su stru¢ne radionice sa uc¢es¢em dvije ciljne grupe — uposlenici FGU i predstavnici
subjekata IPP FBiH na dvije tematske radionice povezane zajednickim ciljem: osigurati da podaci
i informacije kojima se upravlja budu kvalitetni, provjerljivi i standardizirano opisani. Prva
radionica bila je posvecena kontroli kvalitete pri prikupljanju prostornih podataka — od planiranja
terenskih aktivnosti i dokumentovanja postupaka, do uspostave procedura kontrole kvalitete
podataka. Kroz prakticne demonstracije, ucesnici su imali priliku vidjeti kako se principi
upravljanja kvalitetom primjenjuju u svakodnevnom radu: $ta se konkretno mjeri, ko je
odgovoran za provjeru, te kako rezultati postaju dostupni cijeloj organizaciji. Istovremeno se
odvijala i tehni¢ka radionica o metapodacima, koja je metapodatke postavila u samo srediste
interoperabilnosti. Umjesto apstraktne teorije, fokus je bio na jasnim, primjenjivim primjerima:
kako opisati set podataka da bi ga drugi mogli lako pronaci, razumjeti i integrisati bez prepreka,
kako dosljedno primijeniti ISO standarde, te kako u praksi razlikovati skupove podataka, nizove
skupova i usluge prostornih podataka. Na taj nacin uspostavljeno je zajednicko razumijevanje
koje IPP zajednici omogucava da ,,govori istim jezikom® prilikom razmjene informacija.

Slika 5. Grupa ucesnika na radionici — Standardi iz oblasti metapodataka.

Uz podrsku GeoConnect projekta, 25. 1 26. septembra u Mostaru je odrzana Sesta konferencija
,,Dani Infrastrukture prostornih podataka Federacije BiH “. Konferencija je posluzila kao vazna
prilika za okupljanje svih relevantnih aktera u podru¢ju IPP-a — mjesto razmjene misljenja i
iskustava, kao i uvida u trenutacni napredak. Posebno je vazno istaknuti da je ovogodisnje izdanje
konferencije bilo najposjecenije do sada, s ukupno 120 ucesnika iz 56 razlicitih institucija.

Program konferencije bio je rasporeden u dva radna dana kroz ukupno pet radnih sesija, pri cemu
su Cetvrta i peta sesija bile organizovane u obliku panel-diskusija na teme:

e  Prakti¢ne primjene i koristi IPP-a,
e  Primjeri dobre prakse i interoperabilnosti pri upravljanju prostornim podacima i
mreznim uslugama.

Slika 6. Konferencijska slika, Dani IPP FBiH u Mostaru.

3 PROJEKAT DELEF - DIGITALNO UNAPREDENJE UPRAVLJANJA
ZEMLJISTEM ZA EUROPSKU BUDUCNOST BOSNE |
HERCEGOVINE

Vlada Kraljevine Svedske putem uprave za mapiranje i katastar - Lantmiteriet dugi niz godina
pomaze zemljama regiona Zapadnog Balkana pri procesima reforme i unapredenja sektora
zemljisne administracije. Kroz prethodno uspjesno realizovan CILAP projekat (Izgradnja
kapaciteta za unapredenje zemlji$ne administracije i procedura u Bosni i Hercegovini), Svedska
agencija za medunarodni razvoj i saradnju (SIDA) je u ime Vlade Kraljevine Svedske osigurala
grant od priblizno 6,5 miliona Eura, te je u implementacionom periodu od 2016. do 2022. godine
izvrSeno jacanje kapaciteta u Federalnoj upravi za geodetske i imovinsko — pravne poslove i
Republickoj upravi za geodetske i imovinsko — pravne poslove (RGURS).

Odgovarajuéi na zahtjeve za nastavak pomoéi, Svedska agencija za medunarodni razvoj i
saradnju je sredinom 2023. godine odobrila projektni prijedlog za implementaciju projekta
DELEF ,,Digitalno unapredenje upravljanja zemljistem za EU budu¢nost Bosne i Hercegovine*
te je u vezi s tim ugovoren “Aranzman o dodjeli bespovratnih sredstava izmedu Svedske agencije
za medunarodni razvoj i saradnju, i Lantméteriet-a.*

DELEEF projekat je fokusiran na ¢etiri glavna podrucja za podrsku, a to su:

1. razvoj kapaciteta,

2. masovna procjena vrijednosti nekretnina,
3. infrastruktura prostornih podataka i

4. geodetska infrastruktura.

Svrha projekta je jacanje kapaciteta partnera koji ucestvuju u projektu a time i doprinos njihovoj
transformaciji u moderna, tehnoloski razvijena, pouzdana i efikasna tijela javne uprave. Uprave
koje prikupljaju informacije za koje su nadlezne obezbjeduju laku dostupnost i transparentnost

informacija sve korisnike u BiH. Kako bi se osigurao razvoj kapaciteta i postigla odrziva
promjena, projekat se fokusira na efikasno ucenje i jasno mjerljive rezultate.

Za realizaciju projekta sa korisni¢kim partnerskim institucijama u Bosni i Hercegovini dodijeljen
je ukupni grant od 44 miliona §vedskih kruna (SEK) sto ukljucuje i sve troskove Lantméteriet-a
koji je zaduzen za implementaciju. Predvideno vrijeme trajanja projekta je od 01.08.2023. do
31.07.2028. godine.

Projekat saradnje ukljucuje sljedece tri strane:

e Lantmiteriet, Uprava za mapiranje, katastar i zemljisne knjige Kraljevine Svedske
e  Republicka uprava za geodetske i imovinsko-pravne poslove Republike Srpske
e  Federalna uprava za geodetske i imovinsko-pravne poslove

3.1 Kljuéne aktivnosti u 2025. godini

Svedski donatorski projekat DELEF ima jasnu ulogu “projekta pripreme” i izgradnje temelja:
jacanje kapaciteta institucija, transfer znanja i uvodenje standardiziranih pristupa u klju¢nim
segmentima zemljiSne administracije (procjena vrijednosti, infrastruktura prostornih podataka,
geodetska infrastruktura i operativno planiranje). U 2025. godini fokus je bio na intenzivnim
struénim radionicama, koordinaciji buduc¢ih koraka, te uskladivanju DELEF aktivnosti sa
implementacijom projekta GIVE, gdje DELEF sluzi kao izgradnja kapaciteta i pripremu
aktivnosti koje ¢e se razvijati i implementirati putem GIVE projekta.

Komponenta 1, koja ima za cilj razvoj kapaciteta i podr§ku na generalnom nivou, u toku 2025.
godine je imala nekoliko aktivnosti. U Banjoj Luci je 25. marta 2025. godine, u prostorijama
RGURS, odrzan sastanak Upravnog odbora i godiSnji sastanak projekta. Tokom sastanka
razmatrani su klju¢ni elementi implementacije projekta u protekloj godini, ukljucujuci napredak
u oblasti digitalizacije evidencija, unaprjedenja infrastrukture prostornih podataka, jacanja
institucionalnih kapaciteta te aktivnosti usmjerene ka unaprjedenju usluga prema krajnjim
korisnicima. Osim toga, u periodu od 20. do 22. oktobra u Trebinju je odrZana i godi$nja radionica
vezano za planiranje aktivnosti za 2026. godinu.

Kada je u pitanju komponenta 2, masovna procjena, 2025. godina je bila izuzetno aktivna i odrzan
je niz radionica i studijskih posjeta. Prva u nizu je radionica koju je vodio stru¢njak iz Slovenije
za procjenu vrijednosti nekretnina. Tema radionice bila je prikupljanje podataka za uspostavu
Registra nekretnina, a ucesnici su se detaljno upoznali sa metodologijom i tehnikama neophodnim
za uspostavljanje sveobuhvatnog Registra nekretnina. Tokom radionice su definisane sve faze
potrebne za masovnu procjenu nekretnina na podrucju Federacije Bosne i Hercegovine. Ova
procjena predstavlja kljucni korak ka unapredenju transparentnosti i efikasnosti upravljanja
nekretninama te Ce biti realizovana u okviru projekta GIVE. Nadalje, tokom ljeta 2025. godine
odrzane su jo$ dvije radionice sli¢nog sadrzaja sa fokusom na aktivnosti usmjerene na masovnu
procjenu, pripremu podataka i modela. Krajem godine, tacnije pocetkom decembra odrzana je jo$
jedna radionica u okviru studijske posjete u Sloveniji. Tema radionice bila je upoznavanje sa
informacionim sistemom za analitiku i modeliranje (ISAM), naprednim tehnoloskim rjeSenjem
koje je GURS (Geodetska uprava Republike Slovenije) razvila za potrebe masovne procjene
vrijednosti nekretnina. ISAM omogucava koristenje trziSnih podataka, kreiranje analiti¢kih i

vrijednosih zona te pripremu za vrijednosne modele. Primarni cilj ovih radionica je priprema
struénog tima FGU za nadolazece aktivnosti GIVE projekta.

Aktivnosti iz komponente 3, infrastruktura prostornih podataka, su uglavnom bile usmjerene na
oblast vezano za unos podataka u registre IPP, te unos podataka u Katalog metapodataka, a putem
organiziranih radionica u Sarajevu i Mostaru tokom mjeseca jula. Nadalje, odrzano je i nekoliko
digitalnih sastanaka sa stru¢njacima iz Lantméterieta, a uglavnom iz oblasti unapredenja
informacionog sistema za unos i azuriranje metapodataka. Takoder, delegacija Federalne uprave
za geodetske i imovinsko-pravne poslove boravila je u Republici Sloveniji od 2. do 4. decembra
2025. godine. Domacin studijske posjete bila je Geodetska uprava Republike Slovenije, uz u¢esce
partnerskih institucija te predstavnika akademskog i privatnog sektora. Program je obuhvatio
ucesce na konferenciji SLO4D, radne sastanke u sjedistu GURS-a u Ljubljani, posjete razlicitim
geodetskim kompanijama, kao i radnu sesiju na Fakultetu za elektrotehniku, racunarstvo i
informatiku (FERI) Univerziteta u Mariboru.

Tokom 2025. godine realizirano je 20 jednodnevnih edukacija iz oblasti IPP FBiH. Edukacije su
obuhvatile Osnovni i Napredni trening, IPP/INSPIRE trening, Napredno upravljanje bazama
podataka te Naprednu diseminaciju prostornih podataka. Treninzi su odrzani u periodu od 20.
oktobra do 11. decembra 2025. godine. Na edukacijama su ucestvovali predstavnici ukupno 35
institucija sa kantonalnog, federalnog i drzavnog nivoa, ukljuc¢ujuci ministarstva, uprave, zavode,
javna preduzeca i agencije. Posebno je znacajno ucesée institucija koje upravljaju prostornim
podacima iz oblasti geodezije, prostornog planiranja, zastite okoli$a, Sumarstva, vodoprivrede,
saobracaja, statistike, zdravstva te kulturno-historijskog naslijeda.

U periodu od 18. do 20. februara, odrzana je radionica u okviru komponente 4: Geodetska
infrastruktura. Na radionici su ucestvovali predstavnici Federalne uprave za geodetske i
imovinsko-pravne poslove i Svedski eksperti za osnovne geodetske radove. Glavni ciljevi
radionice bili su predstavljanje cjelokupnog postupka tranzicije na nove referentne sisteme koji
su prosli Svedski eksperti, kao 1 nacin njihovog odrzavanja. Kroz razne diskusije, ucesnici
radionice su razmijenili informacije o geodetskim sistemima, pravilnicima za vrSenje geodetskih
mjerenja i korisnicima tih proizvoda. Dogovoreno je da ¢e radna grupa ispred FGU do studijske
posjete koja je planirana za 9. mjesec pripremiti potrebne podatke i uraditi obradu dogovorenih
setova podataka u novonabavljenom softveru Bernese GNSS. Federalna uprava za geodetske i
imovinsko-pravne poslove je u sklopu projekta DELEF uspjesno nabavila licencu za Bernese
GNSS Software, jedan od najnaprednijih naucnih softvera za obradu satelitskih mjerenja.
Sticanjem ovog softverskog alata i odgovarajuce stru¢ne obuke, Federalna uprava za geodetske i
imovinsko-pravne poslove sada raspolaze jednim od najboljih nau¢nih rjeSenja u oblasti satelitske
geodezije. Ocekuje se da ¢e implementacija Bernese GNSS softvera znacajno unaprijediti kvalitet
i preciznost geodetskih podataka u Bosni i Hercegovini, omogucavajuci jo§ pouzdaniju upotrebu
GNSS tehnologija u razlicitim sektorima privrede i istrazivanja.

Nadalje, kada je u pitanju komponenta 4, odrzana je i studijska posjeta pocetkom 9. mjeseca u
gradu Gavle, gdje se nalazi sjediste Lantmaterieta. Tokom posjete odrzani su sastanci sa §vedskim
ekspertima, na kojima su razmatrane aktivnosti vezane za:

e modeliranje geoida,
e unapredenje i kontrolu kvalitete FBIHPOS mreze permanentnih stanica i

e  druge aktivnosti predvidene u sklopu predmetne komponente projekta.

Za narednu godinu planiran je zavrSetak izrade (modeliranja) geoida i njegova implementacija u
FBIHPOS sistem, ¢ime ¢e se znacajno unaprijediti preciznost geodetskih mjerenja u Federaciji
BiH.

< L[l

SH |

Slika 7. Dva predstavnika FGU su ucestvovala na petodnevnoj obuci za rad u softveru krajem januara 2025.
godine na Astronomskom institutu Univerziteta u Bernu, Svicarska.

4 PROJEKAT LIDAR SNIMANJA TERITORIJA BOSNE |
HERCEGOVINE

Projekat LIDAR snimanja Bosne i Hercegovine zapocet je sa realizacijom u junu 2023. godine i
finansira se iz fonda IPA II - 2019 sredstvima Evropske unije. Rok realizacije projekta je 18
mjeseci od pocetka realizacije, medutim projekat je produzen do kraja 2025. godine. Glavni fokus
projekta je snimanje teritorije Bosne i Hercegovine koriste¢i LIDAR tehnologiju te naknadno
uspostavljanje e-usluge radi dijeljenja i Sirenja ovih vrlo preciznih podataka svim zainteresiranim
stranama. To ¢e poboljsati kvalitet i broj usluga koje institucije zemljiSne administracije pruzaju
vladama, javnom i privatnom sektoru. U ovom projektu, Delegacija EK u Bosni 1 Hercegovini
ucestvuje kao ugovorni organ. Ministarstvo civilnih poslova Bosne i Hercegovine koordinira
provodenje projekta, a krajnji korisnici su: Federalna uprava za geodetske i imovinsko-pravne
poslove, Republicka uprava za geodetske i imovinsko-pravne poslove i Odjel za javni registar
Brcko Distrikta Bosne i Hercegovine.

Dakle, glavni cilj ovog projekta je izrada digitalnog modela terena (DTM) i digitalnog modela
povrsine (DSM) na temelju LiDAR oblaka tacaka dobivenih zra¢nim snimanjem. Detalji i

kvaliteta finalnih proizvoda ¢e omoguditi koristenje DTM i DSM i sluziti kao temelj za planiranje,
projektovanje, operativno izvodenje katastarsko-geodetskih radova, svrhe monitoringa, kao i za:

e opcée mapiranje,

e  katastarsku izmjeru,

e urbano planiranje,

e pracenje neodobrenog razvoja urbanih podrucja,
e planiranje saobracaja,

e monitoring Suma,

e pracenje privrede,

e pracenje stanja zivotne sredine, i dr.

Nakon zavr$etka ovog projekta teritorij Bosne i Hercegovine ¢e biti pokriven LiDAR izmjerom i
rezultiraju¢im klasifikovanim oblakom tacaka gustoce 10 tacaka po kvadratnom metru, te DTM
i DSM rezolucije 1 metar, a ta¢nosti u visinskom smislu do 10 cm.

ZavrSetak svih aktivnosti i priprema oblaka tacaka, te modela terena i povrsine za dijeljenje
krajnjim korisnicima se ocekuje polovinom 2026. godine.

Jasmin Cati¢
Denis Tabucié
Jelena Zeli¢



